
యన నేయిచల్లినయనలంబుకరణిఁ 

గనలి చోళుండు కింకరుల రావించి 

యరిగి శ్రీరంగంబునం దున్న యట్టి 

హరిభక్తు రామానుజార్యుని వేగఁ 

బట్టి తెండని చెప్పి పనిచిన భటులు

పట్టినకడఁకతో బలువిడి వచ్చి 

గట్టిగా నేగి లక్ష్మణమౌనిమఠముఁ 

జుట్టి పిల్చెడు మిమ్ము చోళుఁ డీవేళ 

నన విని వాకిట నడరి వైష్ణవులు 

చని లోననున్న లక్ష్ముణమౌనిఁ గాంచి 

యీవార్త నంతయు నెఱిఁగింప నంతఁ 

బోవుద మని మౌనిపుంగవుఁ డనిన 

నాకూరనాథుఁ డిట్లనియె మౌనీంద్ర! 

నీకార్య మంతయు నెఱుఁగరు మీరు 

పరమపాషండియై భ్రాంతిమై వాఁడు 

హరుఁడె దైవం బని యందఱచేత 

వ్రాలు పెట్టింపుచు వరుస మీచేత 

వ్రాలు పెట్టింప నీవడువున భటుల 

దేవర నటకుఁ దో తెమ్మని కదలి 

యీవేళఁ బుత్తెంచె నీవేలఁ దుదిని

